
ДА ВЫДАННЯ ТЫПАЛАГIЧНА-ДЫЯЛЕКТНАГА 
АТЛАСУ БЕЛАРУСКАЙ ПЕСНI: АСПЕКТЫ, УЗРОЎНI, 
ВЫНIКI ВЫВУЧЭННЯ I КАРТАГРАФАВАННЯ 

Аўтар артыкула распавядае пра вывучэнне наджанравых 
асаС. 33 – 38.блiвасцяў народнага меласу, што дало 
падставы да стварэння музычна-дыялектнага Атласу 
беларускай песнi – яе рытмiкi, мелодыкi i кампазiцыi. 
 
 

Galina Kutyrova-Chubalya 
 
TO PUBLICATION OF THE TYPOLOGICAL-DIALECTAL 
OF THE BELARUSIAN SONG ATLAS: ASPECTS, 
LEVELS, THE RESULTS OF THE STUDY AND MAPPING 

The author of the article talks about the study of up-genre 
features of folk there that gave grounds for the music creation 
and dialect Belarusian song atlas – its rhythm, melody and 
composition. 
 

 
Беларусь музычная, песенная – адна з багацейшых краiн Славii, балта-славянскага рэгiёну i сусвету. Бо, наша этнамузычная 

спадчына даўно ўнесена UNESCO ў спiс агульнасвятовых каштоўнасцяў. У нас да апошняга часу, прынамсi да канца ХХст. i 
тысячагоддзя, амаль цалкам, хоць i не паўсюдна, захавалiся песнi лiтаральна ўсiх сезонна-жанравых цыклаў, абрадававых i 
пазаабрадавых. Багата прадстаўлена таксама iнструментальная народная музыка. Але ж асаблiвую цiкавасць прадстаўляе песенна-
стылявая разнастайнасць, музычная разнамоўнасць на Беларусi, Марфалогiя напеваў, выканаўчая стылiстыка спеву – адметныя ў 
кожнай рэгiянальнай, мясцовай, вясковай, часам вулашнай вясковай традыцыi.  

Беларусь спеўная – з'ява надзвычай яскравая, а яе неаднароднасць нязменна прыцягвае ўвагу i жаданне паглыбiцца ў дослед. 
Пры ўсёй трываласцi класiчных, тыпалагiчна аднародных напеваў таго цi iншага жанру, пры адноснай маналiтнасцi гукавой аўры, – мы 
маем дычыненне да этнакультурнага абшара, што аб'ядноўвае разнародныя стылi, прыёмы iнтавання адных i тых жа, паводле 
структурных асноў, песенных тыпаў. Усё гэта дае падставу для вывучэння i картаграфавання наджанравых, або мiжжанравых 
музычных унiверсалiяў i дыялектаў этнапесеннага комплексу Беларусi. 

Сама па сабе неаднароднасць мае мноства ўзроўняў – ад рознай ступенi падабенстваў да кантрастнасцi. Апошняе пераважна 
характарызуе геаграфiчна апазiцыйныя спеўныя макракомплексы: Падзвiнне з Панямоннем – i Падняпроўе (часам у сукупнасцi з 
Пасожжам); названыя макраарэалы – Палессе – i папрыпяцкае наваколле. Кожны этнапесенны комплекс мае сваю адметную 
унутрыстылявую дынамiку. Выяўляюцца пэўныя дыялектныя рысы асобных зон. Пры апiсаннi зон мы сутыкнулiся з праблемай iх 
межаў i частотнасцi лакалiзацыi таго цi iншага музычна-дыялектнага элемента, характэрнага спеўнага прызнаку. Вырашэнне праблемы, 
а менавiта задачы вызначэння i ўдакладнення арэалаў найбольш прыкметных на слых з'яў (спарадычна пазначáных, часткова 
картаграфаваных раней этнамузыколагамi), падвяло нас да неабходнасцi падрыхтоўкi ўласна музычна-дыялектнага, а па сутнасцi, 
улiчваючы аналiтычны характар, тыпалагiчна-дыялекталагiчнага атласу беларускай песеннай мовы. 

Карты ў атласе згрупаваныя па рубрыках, адпаведна паслядоўнасцi шматаспектнага аналiзу: РЫТМIКА: верша-меларадковая 
(стопная дыферэнцыяцыя), строфная (рытмiчнае ўзаемадзеянне радкоў); МЕЛОДЫКА: гукарад / амбiтус (для вызначэння стадыяльна-
гiстарычных пластоў – мелагарызонтаў), ладавае нахiленне (мажор / мiнор), апорныя тоны (эмфатычныя, фiналiсы), дыятанiчныя 
гукарады. СТРОФІКА па сукупнасцi рытмiчных i меладычных паказчыкаў. 

 рытмiчныя фактары будовы страфы: стрэтты – расцягваннi, мiжсегментны або (часцей) мiжрадковы альтэрнанс, 
каталектыка, респiраторыка (адсюль унутрыстрофныя меладычныя цэзуры, апазiцыйныя вершавым); 

 меладычныя фактары будовы страфы: iмплiкатыўнасць (пытальна-адказны тып страфы) тэрцавая, квiнтавая, секундавая, 
радзей квартавая; суаднясенне (лiнейная чаргаванне) эмфатонаў, фiналiсаў у страфе; у сiметрычных формах – iнтанацыйнае афармленне 
сярэднiх раздзелаў. 

Новае ў метадзе нашага картаграфавання тычыцца кожнага з пералiчаных аспектаў. Адносна рытмiчных карт: iстотным для 
вызначэння i суаднясення спеўных дыялектаў аказалася наданне статусу арэальнай i дыялектна-вызначальнай фарманты стопам i ў 
цэлым – стопнаму складу iнтанаванага вершарадка як адзiнкi песеннай страфы. Менавiта стапа ёсць той сыходны мiкрарытмiчны 
сегмент (карпускула, паводле В. Ялатава), якi з'яўляецца канстантным, надзейным паказчыкам, дыялектным арыентырам у стылiстычна 
зменлiвай песеннай прасторы. Стопны склад меларадка – адзiн з асноўных дыялектна-дыягнастуючых вызначальнiкаў песенна-
выканаўчай традыцыi той цi iншай зоны. На карты, такiм чынам, наносяцца не проста складова-лiчбавыя формулы (дарэчы, далёка не 
заўсёды iнфарматыўныя для картаграфавання), а iх разнастайна распетыя рытмiчныя версii з розным стопавым складам. 

Напрыклад, вядомая па ўсёй Беларусi i за яе межамi структура 5+5 вясельных песень мае розныя рытмiчныя версii: (а) 
маторна-танцавальна-гульнявую (моры 11112) на ўсходзе (днепра-дзвiнскi арэал – мал. 1), (б) распеўна-заклiнальную – на захадзе 
(вялiзарны дзвiнска-нёманска-прыпяцкi абшар – мал. 2). 

Аналагiчна супастаўляльныя (Усход–Захад) напевы са складаструктурай радка 5+3. Тут рытмiчна адрознымi з'яўляюцца не 
толькi 5-складовiкi, але i 3-хскладовыя сегменты: на ўсходзе, зноў-такi, пануе танцавальна-гульнявы варыянт (умоўна моры 11112 112), 
на захадзе – распеўна-заклiнальнага тыпу (моры 11121 122). Сваю геадынамiку i жанравую дыстрыбуцыю маюць складаструктуры 4+3, 
6+6, 5+5+7 i шэраг iншых, што складаюць тэзаўрус рытмалексiкi беларускай песеннасцi. 

Такiм чынам, пачаткова рытмiчна не акрэсленыя даследчыкамi складова-лiчбавыя структуры раскрываюцца ў разнастайных 
рытмiчных версiях, прычым (у iдэале, часам на практыцы) кантэнсiўна, ў этнаграфiчным кантэксце; рытмiчныя версii абумоўлены ж i 
экстрамузычнымi фактарамi, у прыватнасцi – саматычнымi навыкамi, прыродна-артыкуляцыйнымi асаблiвасцямi i магчымаcцямi 
мясцовых спевакоў. Асаблiвасцi гэтыя з часам замацоўваюцца ў мясцовай традыцыi як эстэтычная норма, спеўны канон. Паводле 
трапнага выказвання К. Квiткi, «первоначально вынужденное, превращается впоследствии в преднамеренную манеру. <...> Вместо 
физиологического момента наступает эстетический, а из физиологического явления возникает артистическая манера» [1, сс. 74, 71-72]. 

Прынцыпова новым у нашай меладыялектнай тыпалогii з'яўляецца ўключэнне (часткова – пашырэнне, паглыбленне) ў 
сферу арэальнага вопiсу аспекта меласiнтактыкi. Асобна адзначым важнасць яго для «нематорных» напеваў дэкламацыйна-
заклiнальнага паходжання, не ўсе з якiх маюць рытмiчна i меладычна маркiраваныя канцавыя тоны (фiналiсы поўрадкоў, радкоў, 

строф). Тут напеў мае iншыя iнтанацыйныя апоры – эмфатычныя тоны. Пачатковы эмфатон страфы – iнтанема-пасыл – найчасцей i 
ёсць «заяўка» меладычнага стылю ўсяе зоны, паколькi нярэдка гэты эмфатон аб'ядноўвае ў адзiную мелапарадыгму некалькi складова-
лiчбавых таксонаў. Чаргаванне ж, «iгра» эмфатонаў унутры страфы – аспект меласiнтактыкi, ў якой адлюстроўваецца ўзровень 
лiнеарнага мыслення выканаўцаў (навыкi iнтанацыйнага доўжання, разгортвання – дыскурсу), а гэта – адзiн з важных фактараў 
стадыяльнай таксанамiзацыi напеваў. 

 
  

Малюнак 1 – Карта 1 Малюнак 2 – Карта 2 

 

 
 

 

Малюнак 3 – Карта 3 Малюнак 4 – Карта 4 
 
Строфiку мы разглядаем, апрача здаўна прынятай у агульнаславянскай i пазаславянскай фалькларыстыцы колькаснай 

класiфiкацыi (2-храдковыя, 3-храдковыя), гэтак кажучы, па якасных паказчыках, сыходзячы (а) з антрапалогii гуказдабывання – 
артыкулявання, паводле I. Зямцоўскага [2], (б) з эстэтычных прэферэнцый носьбiтаў занальных стыляў выканання. Дарэчы, такi 
«якасны» аналiз i колькасна пашырае пералiк строфных форм: асобны таксон складаюць напевы асiметрычныя, а нават 
антысiметрычныя (тэрмiн Л. Аляксандравай [3]) з 1,5-радковым адсячэннем-цэзурай на сярэдзiне 2-га вершарадка (бярэзiнска-друцка-

дняпроўская зона). Сярод такiх напеваў ёсць уласна 1,5-радковыя (Ды пайду я дарогаю, | ды пайду), а зрэдку i 2,5-радковыя (1,5+1). 
Асобнай гаворкi заслугоўвае група 1-радковых напеваў (гл. нiжэй). 

У процiлегласць асiметрычнай парадыгме, з апазiцыей меларадка – вершарадку, традыцыя нёманска-дзвiнская (з заходней 
часткай Падзвiння) грунтуецца на сiметрычным формаўтварэннi, у суцэльнай сiнхранii мела- i вершарадка. Гэты кампазiцыйны таксон, 
зноў-такi, ўключае розныя рытмаструктурныя тыпы. Характэрнае ўвасабленне сiметрыi як формы-канцэпта – наяўнасць у данай зоне 
вялiкай колькасцi напеваў з абрамленнем у выглядзе кальцавых рэфрэнаў або нерефрэнных рытмапапевак. Адрозны варынт сiметрыi 
строф – рытмiчныя антыметабалы 6-складовых вясельных усходнебеларускага Падзвiння (вiцебска-смаленскае памежжа). Гэта напевы 
з люстраным рытмам 6+6 (моры 221111 111122). 

У нёманска-дзвiнскай жа зоне, парагенна сiметрычна-арачным напевам, бытуе зусiм iншы тып будовы строфы – з паўторам-
«замацаваннем» (АББ). Такi паўтор уласцiвы пераважна нёманскiм вясельным складовага тыпу 5+5 (заходней версii, г.зн. з мягкай 
харэiчнай=жаночай клаўзулай) [кам. 1], а ад iх, мяркуем, распаўсюдзiўся ў пэўных мясцовасцях (Мядзельшчына i наваколле) сярод жнiўных. 

Паўднёвая Беларусь з украiнскiм памежжам (з паглыбленнем на Украiне аж да Палтавы, Мiкалаева, Адэсы) – зона тырадных 
напеваў, дзе для пераказу зместу песнi можна, ў прынцыпе, абысцiся адзiным меларадком. У больш «прадуманых» формах, аднак, 
радком не абмяжоўваюцца, ўключаюцы перадфiнальны, iнтанацыйна папярэджваючы «коду» меларадок. Шматразовая паўтаральнасць 
меларадка часта суправаджаецца паскарэннем тэмпу, узрастаючай напаленасцю iнтанавання (гаворка йдзе пераважна пра вясельныя 
песнi). На гомельска-мiнскiм сумежжы выяўляецца паласа сутыкнення двух канцэптаў формы – сiметрычнага i тыраднага, г.зн. 
разважнага заходняга (мяркуем – прабалцкага) i «гарачага» паўднёвага (мяркуем – славянскага). 

Калi сiстэматызаваць карты па значнасцi, на спад, найшырэйшай тэрытарыяльна акажацца дзвiнска-нёманска-прыпяцкая 
рытма-iзадокса; ёй тэрытарыяльна ўступаюць днепрадзвiнскiя i днепрасожскiя рытмаiзадокса i iзамела. Больш кампактная, але 
меньшага ахопу, – рытмаiнтанацыйная изадокса цэнтральнага (мiнска-гомельска-брэсцкае памежжа) Палесся – над- i падпрыпяцкага, 
што «в болотáх» [кам. 2]. Адзначаныя зоны, акрамя палескай, выяўлены на падставе аналiза некалькiх разнажанравых / наджанравых 
таксонаў – рытмiчных, меладычных (гукарадных, меласiнтаксiчных), кампазiцыйных. Палеская ж ізамела агарняе ў асноўным жнiўны 
архаiчны мелас [кам. 3].Кожная макразона ўключае ўнутраныя зоны рознай ступенi кампактнасцi, шчыльнасцi, а таксама локусы 
паасобных элементаў-мэмаў, у тым лiку монажанравых. У атласе змешчаны таксама карты, на якiх прадстаўлены пераходныя з'явы 
розных параметраў песнi – рытмiкi, меладыкi, строфiкi. Некаторыя з такiх карт паказваюць кампактныя дыялектныя зоны, напр. 
паўднёвы захад, паўночна-цэнтральны па шыраце захад, пазначанае вышэй «балотнае» Палессе i iнш. 

З ладагукарадных з'яў на картах паказаны дзве – фрыгiйская секунда ў клаўзулах (мал. 3) i цэлатонавыя гукарады вясельных, з 
асноўным локусе ў заходней Мiншчыне (мал. 4). Паза атласам застаюцца мясцовыя спеўна-iнтанацыйныя адметнасцi: панiжэнне квінты 
(5b) на левабярэжжы Дняпра (магiлёўска-смаленскае памежжа); панiжэнне кварты (4b) i субкварты (Vb) ў цэнтральным Паазер'i 
(цэнтральная i паўднёвая Вiцебшчына), тэндэнцыя павышэння прымы ў напевах амбiтусу бальшой (мажорнай) тэрцыi – у асобных 
спявачак бярэзiнскай зоны (усходняя Мiншчына). 

Такім чынам, дыялектныя зоны рознага тэрытарыяльнага ахопу, кшталту i частотнасцi, адлюстраваныя намi на звыш, чым 340 
картах. Тут беларускiя этнапесенныя традыцыi прадстаўлены шматаспектна – ад геаграфiчна жанравай дыстрыбуцыi да спецыфiчных, 
яскравых падрабязнасцяў песеннага меласу. Шмат у чым даныя этнамузыкалогii арэальна супадаюць з археалагiчнымi, часткова – з 
данымi этнаграфii матэрыяльнай культуры i лiнгвадыялекталогii. Далейшыя канфрантатыўныя мiждысцыплiнарныя даследаваннi 
будуць спрыяць паглыбленню нашых ведаў у вобласцi этналогii Беларусi. I наадварот – этнамузыкалагiчныя напрацоўкi заслугоўваюць 
увагi этнолагаў усiх напрамкаў – дзеля больш рознабаковага i глыбокага разумення гiсторыi i культуры беларусаў. 

Каментарыі 
1. Жаночая клаўзула – тэрмiн вершазнаўцаў. 
2. Папрыпяцце характарызуецца не палескай, а змешанай, гiбрыднай мелалексiкай (жнiўныя). Наш вывад супадае з вывадамi 
беларускiх лiнгва-дыялектолагаў: непасрэдна па берагах Прыпяцi, на пяшчанiку, пражывае насельнiцтва – носьбiт бi- / 
трылiнгвальнай лексiкi (абмяжуюся тут спасылкай на вусную размову з праф. НАН Беларусi Г. Цыхуном). 
3. Шмат прызнакаў данай палескай зоны раднiць яе з песеннасцю Браншчыны (публiкацыi Н. Савельевай); не дарма iснуе 
паняцце бранскае Палессе. «Размывае», раздзяляе гэтае этнастылявое адзiнства (таксама фактурнае – бурдонна-гетэрафоннае) 
моцная спеўная традыцыя Падняпроўя. 
 
Алег Аляхновіч 
 
НАРОДНАЯ ПЕСНЯ НА СЦЭНЕ 

У артыкуле раскрываецца методыка ўвасаблення народнай песні на сцэне 
рознымі фальклорнымі калектывамі і на¬роднымі хорамі. Звяртаецца ўвага 
кіраўнікоў і ўдзельнікаў калектываў на неабходнасць беражлівых адносін да 
фальклорнай першакрыніцы пры яе перанясенні ў іншыя ўмовы функцыянавання. 
 

Aleh Aliakhnovich 
 
FOLK SONG ON THE STAGE 

The article reveals the method of embodiment of the folk song on the stage by various 
folklore groups and folk choirs. The article also addresses to managers and group 
members to the need for careful attitude to the folk original source when it is 
transferred to other conditions of operation. 

 
Сярод аматараў, што ўзнаўляюць народную песню на сцэне, можна вызначыць фальклорныя традыцыйныя і другасныя 

калектывы [1, с. 489–490], а таксама народныя хоры [2, с. 81–84]. 
Удзельнікі традыцыйнага калектыву – гэта жывыя носьбіты песеннай спадчыны, людзі сярэдняга і старэйшага ўзросту, якія 

жывуць пераважна ў сельскай мясцовасці. Выканаўцы другаснага фальклору (маладзёжныя калектывы) прадстаўляюць моладзь, якая не 

